
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
so সাহিত্য-পরিষদ-পত্রিকা । [ ፩ ሞሣዘቔ
পাণ্ডুলিপির উদ্ধার করিয়া সংস্কৃত সাহিত্যের কল্যাণ সাধন করিতেছেন, পরিষদও সেইরূপ বাঙ্গালার বিলুপ্তপ্রায় পুথি বা পাণ্ডুলিপির উদ্ধার করিয়া বাঙ্গালা সাহিত্যের পরিপুষ্ট সাধন করেন, ইহাই প্ৰস্তাবকদিগের অভিপ্ৰায়। পরিষদ তাহাদিগের অভিপ্ৰায়কে সৰ্ব্বাংশে হিতকর বিবেচনা করিয়া পুথি সংগ্ৰহ-কাৰ্য্যে উপযুক্ত লোক-নিয়োগে কৃতসঙ্কল্প হইয়াছেন।
পরিষদের চতুর্থ অধিবেশনে শ্ৰীযুক্ত রামেন্দ্রসুন্দর ত্ৰিবেদী এম, এ, একটি বিস্তৃত পুস্তকলয় স্থাপনার্থ একটি প্রস্তাব উপস্থিত করেন। পরিষদে দিন দিন যেরূপ শিক্ষিত লোকসমূহের সমাগম হইতেছে, এবং পরিষদ বাঙ্গালার শিক্ষিত সমাজের উপর ক্রমশঃ যেরূপ শক্তি বিস্তার করিতেছেন, তাহাতে পরিষদের একটি পুস্তকালয় হওয়া একান্ত আবশ্যক, এই কথা প্ৰস্তাবকৰ্ত্তা বিশেষভাবে উল্লেখ করেন। পরিষদ যুক্তিযুক্ত বিবেচনা করিয়া, তাহার প্রস্তাব কাৰ্য্যে পরিণত করিবার জন্য সচেষ্ট হইয়াছেন, এবং পরিষদের যে সকল সভ্য গ্ৰন্থকার আছেন, আপাততঃ তাহাদিগের নিকট হইতে পুস্তক উপহার-স্বরূপ প্ৰাপ্ত হইয়া পুস্তকালয়ের কাৰ্য্য আরম্ভ করিয়াছেন। গ্ৰন্থকার ভিন্ন পরিষদের কোন কোন সদাশয় সভ্যও কতকগুলি পুস্তক গ্ৰ’দান করিয়াছেন। আর্থিক অবস্থা কথঞ্চিৎ স্বচ্ছল হইলেই পরিষদ পুস্তকালয় সম্বন্ধে বিশেষভাবে মনোযোগ প্ৰদান করিবেন।
সভাপতি মহাশয় একটি ভিন্ন পরিষদের সকল অধিবেশনেই উপস্থিত ছিলেন। উচ্চতর রাজপদে নিযুক্ত থাকিয়া এবং বহুকাৰ্য্যভার গ্ৰহণ করিয়াও পরিষদের কল্যাণের নিমিত্ত যখন যাহা আবশ্যক হইয়াছে, তিনি তৎক্ষণাৎ তাহা সমাধা করিয়া দিয়াছেন। অধিক কি,-পরিষদের প্রসার যে এত অল্প সময়ের ভিতর এতদূর হইয়াছে, সভাপতি মহাশয়ের আন্তরিক অনুরাগই তাহার প্রধান কারণ।
সহকারী সভাপতিদ্বয়ও পরিষদের উন্নতির নিমিত্ত যথাসম্ভব চেষ্টা করিয়াছেন । অধিবেশনে উপস্থিতি ভিন্ন সৎপরামর্শ দান ও পত্রিকার নিমিত্ত প্ৰবন্ধ রচনা করিয়া তাহারা পরিষদকে উপকৃত করিয়াছেন। প্রথমে শ্ৰীযুক্ত এল লিওটার্ড এবং শ্ৰীযুক্ত দেবেন্দ্রনাথ মুখোপাধ্যায় পরিষদের সম্পাদক পদে নিয়োজিত ছিলেন। শ্ৰীযুক্ত দেবেন্দ্রনাথ মুখোপাধ্যায় পরিষদের সর্বাঙ্গীন উন্নতিসাধনে যার পর নাই পরিশ্রম ও যত্ন করিয়াছেন। তঁহার যত্নে পরিষদের উন্নতির সূত্রপাত হইয়াছে। এজন্য পরিষদ তাহার প্রতি যথোচিত কৃতজ্ঞতা প্ৰকাশ করিতেছেন। ষষ্ঠ অধিবেশনে মিষ্টার এল লিওটার্ড সম্পাদকের ও ধনরক্ষকের পদ পরিত্যাগ করিলে শ্ৰীযুক্ত রামেন্দ্রসুন্দর ত্ৰিবেদী এম, এ, মহাশয়কে তাহার পদে অন্ততর সম্পাদকরূপে নিযুক্ত করা হয়। তিনি সম্পাদকের কাৰ্য ভিন্ন পত্রিকার নিমিত্ত প্ৰবন্ধ রচনা করিয়াও পরিষদকে উপকৃত করিয়াছেন।
পত্রিকা-সম্পাদক শ্ৰীযুক্ত রজনীকান্ত গুপ্ত যাহাতে পত্রিকায় উৎকৃষ্ট ও সারগর্ভ প্ৰবন্ধ
পুস্তকালয় ।
সভাপতি ।
जश्काठ्ठी नख्ा°डि ।

		 এই পাতা শেষ সম্পাদিত হয়েছে ১৩:২৯টার সময়, ৩ ডিসেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

